
Омарова Назгүл Нұрлыбайқызы,
ҚР Заңнама институты Құқықтық мониторинг орталығының 
ғылыми қызметкері

МЕМЛЕКЕТТІК ОРГАНДАРДЫҢ ҚҰҚЫҚТЫҚ МОНИТОРИНГ 
ЖҮРГІЗУДЕГІ  ЖАУАПКЕРШІЛІГІ ТУРАЛЫ

Қазақстан Республикасының «Нормативтiк 
құқықтық актiлер туралы» 1998 жылғы 24 
наурыздағы N 213 Заңына сәйкес уәкiлеттi 
органдар өздерi қабылдаған және (немесе) 
әзiрлеушi болып табылатын нормативтiк 
құқықтық актiлердiң құқықтық мониторингiн 
жүзеге асыруға және оларға өзгерiстер және 
(немесе) толықтырулар енгiзу және олардың 
күшi жойылды деп тану жөнiндегi шараларды 
уақтылы қабылдауға мiндеттi [1].

Нақты айтқанта мемлекеттік органдардың 
басты қызметі құқықтық мониторинг жүргізгенде 
- Қазақстан Республикасының заңнамасына 
қайшы келетін, ескірген және сыбайлас 
жемқорлықты тудыратын құқық нормаларын 
анықтау, олардың іске асырылуының тиімділігін 
бағалау мақсатында Қазақстан Республикасы 
заңнамасының жай-күйі туралы ақпаратты 
жинау, бағалау, талдау, сондай-ақ оның даму 
динамикасын және қолданылу практикасын 
болжау бойынша тұрақты негізде жүзеге 
асырылатын шаралар қолдану.

Уәкілетті органдардың нормативтік құқықтық 
актілердің құқықтық мониторингі бойынша 
қызметін үйлестіруді Қазақстан Республикасы 
Әділет министрлігі жүзеге асырады (Қазақстан 
Республикасы Үкіметінің 2011 жылғы 25 тамыз-
дағы № 964 Қаулысы).

Мониторинг жүргізуді жүзеге асыру талап-
тары Қазақстан Республикасы Президентінің 
2009 жылғы 24 тамыздағы № 858 «Қазақстан 
Республикасының 2010 жылдан 2020 жылға 
дейінгі кезеңге арналған құқықтық саясат 
тұжырымдамасы туралы» Жарлығы, Қазақстан 
Республикасы Үкіметінің 2011 жылғы 25 
тамыздағы № 964 «Нормативтік құқықтық 
актілердің құқықтық мониторингін жүргізу 
қағидасын бекіту туралы» Қаулысына (бұдан 
әрі - Қағида), Қазақстан Республикасы Премьер-
Министрінің 2011 жылғы 24 тамыздағы № 110-ө 

«Нормативтік құқықтық актілерге мониторинг 
жүргізу жөніндегі жұмысты жүйелеу бойынша 
іс-шаралар жоспарын бекіту туралы» Өкіміне 
(бұдан әрі – Үкімет жоспары), Қазақстан 
Республикасы Әділет министрінің м.а. 2011 
жылдың № 28 қазанындағы № 350 «Әдістемелік 
ұсыныстың нормативтік құқықтықтың 
актілердің құқықтықтың мониторингінің жаса 
бекіту туралы» бұйрығына (бұдан әрі – Бұйрық), 
сонымен бірге өзгеде нормативтік құқықытық 
актілермен бекітілген.

НҚА-ге құқықтық мониторинг жүргізудің 
басты мақсаты: ҚР заңнамасының жағдайын 
бағалау; ҚР заңнамасын талдау және жалпылау; 
құқықтық реттеудегі кемшіліктерді анықтау және 
сыбайлас жемқорлық туғызатын факторларды 
жою мақсатында; ҚР заңнамасын жетілдіру 
бойынша ұсынымдар мен ұсыныстар дайындау; 
НҚА өткізу тиімдігілін бағалау болып табылады.

Құқықтық мониторинг объектісі:
1) нормативтік құқықтық акті;
2) қоғамдық қатынастардың жеке аясын 

реттейтін нормативтік құқықтық актілердің 
жиынтығы болып табылады.

Нормативтік құқықтық актілердің құқықтық 
мониторингін тиісті уәкілетті орган (оның ішінде 
іске асыруды уәкілетті орган жүзеге асыратын 
бұрын қабылданған актілер бойынша) әзірлеген 
және (немесе) қабылдаған құқықтық нормативтік 
актілерге қатысты уәкілетті органдардың 
құрылымдық бөлімшелері жүргізеді.

Бірнеше мемлекеттік органдардың құзыретін 
бір заңнамалық актімен регламенттелген 
жағдайда мемлекеттік органдар жүргізетін 
құқықтық мониторинг жүргізу шеңберінде 
алынған нормативтік құқықтық актілерді талдау 
нәтижелері Қазақстан Республикасы Әділет 
министрлігіне жіберіледі.

Қазақстан Республикасы Әділет министрлігі 
берілген ақпаратты қорытады және оны 

Заң жобалау қызметі мәселелері жөніндегі 
ведомствоаралық комиссияның қарауына 
енгізеді.

Уәкілетті орган осы уәкілетті органның 
құзыретіне кірмейтін мәселелерді реттейтін 
сәйкес емес, қарама-қайшы немесе ескірген 
нормаларды анықтаған жағдайда қызметінің 
мәнін осы нормалар реттейтін уәкілетті органға 
тиісті ұсыныстар жібереді.

Уәкілетті органдарда нормативтік құқықтық 
актілердің құқықты  мониторингі бойынша 
бөлімшелердің қызметін үйлестіруді заң 
қызметтері, олар болмаған жағдайда - уәкілетті 
органның басшысы айқындайтын құрылымдық 
бөлімшелер (бұдан әрі - тиісті құрылымдық 
бөлімшелер) жүзеге асырады.

Уәкілетті органдардың нормативтік құқықтық 
актілердің құқықтық мониторингі бойынша 
қызметін үйлестіруді Қазақстан Республикасы 
Әділет министрлігі жүзеге асырады. Осы 
мақсаттарда Қазақстан Республикасы Әділет 
министрлігі нормативтік құқықтық актілердің 
құқықтық мониторингін жүргізу бойынша 
әдістемелік ұсынымдар әзірлейді және бекітеді. 

Қазақстан Республикасы Үкіметінің 2011 
жылғы 25 тамыздағы № 964 Қаулысымен 
бекітілген Нормативтік құқықтық актілердің 
құқықтық мониторингін жүргізу қағидасына 
(бұдан әрі – Қағида) сәйкес  Қазақстан 
Республикасының нормативтік құқықтық 
актілерінің құқықтық мониторингін жүргізу 
мынадай кезеңдерді:

- жүзеге асырылатын құқықтық мониторинг 
объектісіне қатысты ақпаратты жинауды, 
қорытуды және талдауды;

- талдау анықтамасын жасауды;
- Қазақстан Республикасының заңнамасына 

қайшы келетін ескірген, сыбайлас жемқорлықты 
тудыратын және тиімсіз іске асырылатын 
құқық нормаларын анықтаған жағдайда, тиісті 
нормативтік құқықтық актілердің жобаларын 
әзірлеуді;

- құқықтық мониторинг жүргізетін уәкілетті 
орган Қазақстан

Республикасының заңнамасына қайшы 
келетін ескірген, сыбайлас

жемқорлықты тудыратын және оның 
құзыретіне жатпайтын тиімсіз іске

асырылатын құқық нормалары анықталған 
жағдайда, тиісті уәкілетті органға ұсыныс 
жіберуді қамтиды [2].

Өз кұзыреті шегінде Заңнама институты 
мемлекеттік органдардың сұрауы бойынша 
құқықтық мониторинг жүргізудің қағидасын 

түсіндіру, талдау анықтамасын құрастыру 
бойынша семинар-кеңестер жүргізеді.

Сонымен қатар, аталған Қағиданың 32-1 
тармағына сәйкес уәкілетті органдар ай 
сайын бекітілген кестеге сәйкес нормативтік 
құқықтық актілердің құқықтық мониторинг 
қорытындыларын толтырады және Қазақстан 
Республикасы Әділет министрлігі корпоративтік 
порталының «Нормативтік құқықтық актілердің 
құқықтық мониторингі» кіші жүйесінде (бұдан 
әрі – Кіші жүйе) орналастырады.

Корпоративтік портал 2014 жылдан бастап 
мемлекеттік органдармен құқықтық мониторинг 
жүргізген кезде жедел ақпаратпен алмасу, 
құқықтық мониторинг жүргізудің тиімділігін 
арттыру оның сапасын жоғарлату және осы 
саладағы жұмысты жеңілдету мақсатында 
жүйеге қосылған болатын. Алайда бүгінгі 
таңда осы жүйені кейбір мемлекеттік органдар 
дұрыс толтырмайды және қағидада көрсетілген 
мерзімді ұстанбайды.

Мысалы, Жүйенің мына бөлімдері «Талдау 
анықтамалар», «НҚА тіркелімі», «НҚА-ң 
құқықтық мониторинг кестесі», «Құқықтық 
мониторинг жүргізілетін НҚА-ң тізімі» толық 
толтырылуды қамтамасыз етпейді.

Сондай-ақ, Жүйенің Заңнама институтынан 
ақпарат  атты бағанында 2013 жылдан 2015 
жылға дейінгі кезеңде құрастырылған талдау 
анықтамалары орналастырылған. Бұл талдау 
анықтамалар мемлекеттік органдардың 
құқықтық мониторинг жүргізген кездегі 
жұмысын жеңілдету үшін ақпарат ретінде 
орналастырылған.

Сонымен қазіргі кезде мемлекеттік 
органдардың құқықтық мониторинг нәтижелері 
туралы толық ақпарат бермеуі олардың жүргізген 
жұмысын бағалау мүмкіндігін жояды.

 Қорытындылай келгенде, мемлекеттік 
органдар жоғарыда айтылып кеткен кемші-
ліктерді жойып – құқықтық мониторингті 
тұрақты түрде, үздіксіз, жүйелі жүзеге асыратын 
және құқықтық мониторинг жүргізу қағидасын 
қатаң ұстанатын болса Ұлттық заңнама сапасы 
едәуір артатынын атап өткеніміз абзал.

Бұл мақала мемлекеттік органдардың 
2015 жылғы 1-жартыжылдығы бойынша 
жүргізген құқықтық мониторинг нәтижелерінің 
қорытынды есебі мәліметтері пайдаланыла 
отырып жазылған. 

Трибуна молодого ученого

